
Y Pwyllgor lechyd a Gwasanaethau Cymdeithasol

Copiau at:

Y Pwyllgor Cydraddoldeb a Chyfiawnder Cymdeithasol
Y Pwyllgor Plant, Pobl Ifanc ac Addysg

Y Pwyllgor Deddfwriaeth, Cyfiawnder a'r Cyfansoddiad

07 Chwefror 2024

Annwyl Russell,

Yn ystod fy ymddangosiad yn y Pwyllgor lechyd a Gwasanaethau Cymdeithasol ar 17
lonawr, cytunais i roi manylion am y cyllid camddefnyddio sylweddau a ddarperir gan
Lywodraeth Cymru.

Hon fu'r gyllideb fwyaf heriol ers datganoli, ond serch hynny rwyf wedi blaenoriaethu ein
buddsoddiad mewn gwasanaethau camddefnyddio sylweddau rheng flaen hanfodol er
mwyn sicrhau bod rhai o'r bobl fwyaf agored i niwed yn ein cymdeithas yn parhau i gael
mynediad at wasanaethau a chymorth. Fodd bynnag, mae hyn wedi golygu y bu'n rhaid
gwneud nifer o benderfyniadau anodd.

Er gwaethaf y gyllideb heriol, rwyf wedi parhau i ddiogelu ein cyllid camddefnyddio
sylweddau, ac mae'r cyllid hwnnw, yn gyffredinol, wedi codi i ychydig dros £67m. Rhoddir
Cyllid Gweithredu ar Gamddefnyddio Sylweddau yn uniongyrchol i'n Byrddau Cynllunio
Ardal, a bydd hwn yn codi £2m yn 2024/25 i £41m. Bydd y cynnydd hwn o £2m yn ein cyllid
yn cael ei ddyrannu i'r dyraniadau sydd wedi'u clustnodi ar gyfer plant a phobl ifanc a chyllid
anghenion cymhleth, y ddau yn cynyddu £1m, i £6.25m a £4.5m yn y drefn honno. Yn
ogystal & hynny, o fewn y £41m byddwn yn parhau i gefnogi'r defnydd hynod lwyddiannus o
buprenorffin (Buvidal) i'w chwistrellu, drwy ddarparu £3m y mae dros hanner ohono yn
mynd tuag at gefnogi rhagnodwyr cyfiawnder troseddol yn y gymuned. Mae Byrddau lechyd
yn cael cyllid ar gyfer eu gwasanaethau trin camddefnyddio sylweddau drwy eu llythyrau
dyrannu, a bydd hyn yn cynyddu £812k i ychydig dros £22.9m yn 2024-25. Mae manylion y
penderfyniadau ariannu hyn i'w gweld yn Atodiad A.

Gofynnodd y pwyllgor am gael manylion unrhyw gymorth a ddarperir gennym ar gyfer
Brynawel. Nid yw Llywodraeth Cymru yn ariannu Brynawel yn uniongyrchol drwy roi cyllid

refeniw, gan fod lleoliadau'n cael eu hariannu naill ai gan awdurdodau lleol neu drwy'r £2m
sydd wedi ei glustnodi ar gyfer triniaeth breswyl a roddir i Fyrddau Cynllunio Ardal. Mae
lleoliadau'n cael eu gwneud, o dan arweiniad dewisiadau defnyddwyr gwasanaeth, drwy ein
fframwaith Rehab Cymru. Fodd bynnag, rwy'n falch o allu dweud ein bod wedi dyfarnu
£795,000 o gyllid cyfalaf i Frynawel ym mis Chwefror 2023 ar gyfer ehangu ei gwasanaeth
trwy brynu ac adnewyddu eiddo cyfagos.

Yn ogystal &'n cyllid ar gyfer gwasanaethau camddefnyddio sylweddau, rydym hefyd yn
parhau i gefnogi ein Gwasanaeth Mentora Cymheiriaid Di-Waith. Mae'r gwasanaeth hwn yn
helpu pobl sy'n gwella o gamddefnyddio sylweddau a/neu salwch meddw! trwy ddarparu
cymorth cymheiriaid, ac fe'i hariennir gyda £5.4m yn 2024-25. Nod y gwasanaeth yw
cefnogi hyd at 10,000 o bobl, gan gynnwys 3,000 o bobl ifanc, ledled Cymru rhwng ei
ddechrau ym mis Hydref 2022 a mis Mawrth 2025. Mae'r gwasanaeth hwn yn olynu’r
gwasanaeth blaenorol a ariannwyd gan gyllid Ewropeaidd rhwng 2016-2022.

Cyfeiriais at Raglen yr Heddlu ar gyfer Ysgolion Cymru yn y Pwyllgor. Ar hyn o bryd, mae'r
rhaglen yn cael ei hariannu drwy'r gyllideb camddefnyddio sylweddau, ond yn wyneb
toriadau posibl i wasanaethau rheng flaen rwyf wedi penderfynu blaenoriaethu ein
buddsoddiad camddefnyddio sylweddau mewn modd sy'n sicrhau mynediad at
wasanaethau a chymorth hanfodol. O ganlyniad, bu'n rhaid i mi dynnu cyfraniad cyllid
Llywodraeth Cymru o £1.98m bob blwyddyn ariannol yn 6l oddi wrth y rhaglen, a hynny o 31
Mawrth eleni. Mae’r sefylifa o ran ystod o faterion pwysig yn y dirwedd llesiant dysgwyr wedi
newid yn sylweddol ers cyflwyno'r rhaglen. Mae llawer o feysydd bellach yn destunau a
fyddai'n cael eu hystyried fel rhan o'r dysgu iechyd a llesiant gorfodol sy'n digwydd yn
ysgolion Cymru. Mae Addysg Cydberthynas a Rhywioldeb (RSE) yn cwmpasu nifer o
feysydd, gan gynnwys camddefnyddio sylweddau, diogelwch ar-lein, a thrais domestig.
Bwriedir datblygu mwy o adnoddau i ysgolion ar gyfer llywio dysgu mewn perthynas ag
ystod o faterion iechyd a llesiant, ac mae fy swyddogion yn gweithio gyda chydweithwyr
mewn addysg i sicrhau bod y rhaglen yn darparu'r profiad dysgu mwyaf buddiol posibl.

Bydd fy swyddogion yn parhau i weithio gyda'r Heddlu er mwyn gweithio drwy oblygiadau’r
ffaith bod cyllid cyfatebol Llywodraeth Cymru wedi ei dynnu yn 6l oddi wrth y rhaglen. Bydd
Llywodraeth Cymru yn parhau i gynnal ein cysylltiadau a'r pedwar Comisiynydd Heddlu a
Throseddu ac mae'r Comisiynwyr hyn yn bartneriaid gwerthfawr.

Rwy'n anfon copiau at Gadeiryddion y Pwyllgor Cydraddoldeb a Chyfiawnder Cymdeithasol,
y Pwyllgor Deddfwriaeth, Cyfiawnder a'r Cyfansoddiad, a'r Pwyllgor Plant, Pobl Ifanc ac
Addysg.

Yn gywir

Lynne Neagle AS/MS
Y Dirprwy Weinidog lechyd Meddw! a Llesiant
Deputy Minister for Mental Health and Wellbeing



Atodiad A.

2023-24 2024-25 Newid
Y Gronfa Weithredu ar | £39.063m £41.063m +£2m
Gamddefnyddio
Sylweddau
Rhaglen yr Heddlu ar | £1.980m £0 -£1.980m
gyfer Ysgolion Cymru
Cyffuriau ac Alcohol* | £1.542m £1.022m -£520k
Cyfalaf £2.5m £2.5m £0
Cyllid wedi'i glustnodi | £22.102m £22.912m +£812k
y Bwrdd lechyd
Cyfanswm £67.187m £67.497m +£312k
cyffredinol

*Mae'r Gyllideb Cyffuriau ac Alcohol yn cefnogi gwasanaethau a gweithgarwch canolog
allweddol. Mae'r rhain yn cynnwys lechyd Cyhoeddus Cymru, WEDINOS, Naloxone a
gwerthusiadau o MUP a Buvidal.




